
꧇꧗꧇

ꦉꦩ꧀ꦧꦒ꧀ꦒꦶꦥꦸꦤ꧀ꦱꦼꦂꦱꦤ꧀ Quick

꧋ꦏꦸꦭꦥꦶꦠꦏꦺꦤ꧀ꦝꦠꦼꦁꦧꦢꦤ꧀ꦏꦸꦭꦥꦶꦪꦩ꧀ꦧꦏ꧀꧈ꦏꦢꦺꦴꦱ꧀ꦥꦸꦤ꧀ꦢꦶꦩꦼꦁꦒꦃꦫꦫꦲꦺꦴꦱ꧀ꦱꦤ꧀ꦤꦶꦥꦸꦤ꧀ꦭꦉꦤꦼꦤꦼꦩ꧀ꦩꦤ꧀ꦥꦸꦤꦶꦏ꧈ꦲꦸꦥꦩꦶꦱꦸꦩꦼꦉꦥ꧀ꦮꦢꦤꦤꦶꦥꦸꦤ꧀ꦱꦁꦥꦸꦠꦿꦶ꧈ꦲꦶꦁꦏꦁꦱꦏꦭꦁꦏꦸꦁꦲꦺꦤ꧀ꦢꦃꦲꦶꦁꦮꦂꦤꦶ꧉꧋ꦩꦼꦁꦒꦃꦒꦒꦱ꧀ꦱꦤ꧀ꦏꦸꦭ꧈ꦱꦼꦂꦱꦤ꧀ Quick ꦮꦲꦸꦧꦺꦴꦠꦼꦤ꧀ꦒꦼꦤ꧀ꦝꦼꦁꦏꦢꦺꦴꦱ꧀ꦥꦩꦁꦒꦶꦃꦲꦶꦁꦧꦤ꧀ꦢꦧꦤ꧀ꦢꦫꦤꦶꦥꦸꦤ꧀꧉ꦲꦶꦁꦒꦶꦃꦱꦩ꧀ꦥꦸꦤ꧀ꦩꦼꦱ꧀ꦛꦶꦏꦼꦩꦮꦺꦴꦤ꧀ꦩꦤꦮꦶꦏꦥ꧀ꦠꦶꦤ꧀ Orme ꦧꦝꦼꦠꦸꦩꦸꦠ꧀ꦝꦠꦼꦁꦭꦩ꧀ꦥꦃꦏꦸꦭꦱꦢꦪꦥꦸꦤꦶꦏ꧈ꦲꦤꦔꦶꦁꦱꦊꦉꦱ꧀ꦱꦶꦥꦸꦤ꧀ꦏꦸꦭꦭꦁꦏꦸꦁꦱꦼꦤꦼꦁꦲꦸꦥꦩꦶꦏꦥ꧀ꦠꦶꦤ꧀ꦮꦲꦸꦱꦮꦠꦮꦶꦱ꧀ꦭꦁꦏꦸꦁꦱꦼꦥꦸꦃ꧈ꦲꦸꦠꦮꦶꦮꦤꦶꦠꦲꦶꦁꦏꦁꦢꦢꦺꦴꦱ꧀ꦥꦥꦕꦁꦔꦤ꧀ꦤꦶꦥꦸꦤ꧀ꦥꦸꦤꦶꦏꦧꦺꦴꦠꦼꦤ꧀ꦤꦩ꧀ꦥꦶꦏ꧀ꦝꦠꦼꦁꦥꦶꦪꦩ꧀ꦧꦏ꧀ꦏꦶꦥꦸꦤ꧀꧉ꦲꦮꦶꦠ꧀ꦏꦸꦭꦠꦤ꧀ꦱꦃꦱꦸꦩꦼꦉꦥ꧀꧈ꦧꦶꦭꦶꦃꦏꦊꦉꦱ꧀ꦮꦺꦴꦤ꧀ꦠꦼꦤ꧀ꦠꦤꦃꦮꦼꦠꦤ꧀ꦤꦤ꧀꧈ꦱꦱꦒꦼꦢ꧀ꦱꦒꦼꦢ꧀ꦲꦚꦶꦁꦏꦶꦂꦫꦤꦝꦠꦼꦁꦭꦭꦔꦼꦤ꧀ꦮꦤꦶꦠ꧉ 

ꦥꦿꦺꦴꦥꦼꦱꦺꦴꦂ Higgs ꦲꦩ꧀ꦧꦼꦧꦼꦝꦒ꧀꧉ꦩꦼꦁꦒꦃꦲꦶꦁꦧꦧ꧀ꦭꦭꦩ꧀ꦥꦃꦏꦸꦭꦱꦏꦺꦴꦚ꧀ꦕꦲꦔ꧀ꦭꦁꦏꦸꦁꦔꦶꦱꦒꦤ꧀ꦠꦼꦤ꧀ꦮꦼꦝꦶꦲꦶꦁꦏꦁꦱꦏꦭꦁꦏꦸꦁꦔꦽꦏꦲꦺꦴꦱ꧀ꦥꦸꦤꦶꦏ꧈ꦧꦺꦴꦠꦼꦤ꧀ꦏꦛꦃꦲꦶꦁꦏꦁꦥꦽꦭꦸꦏꦕꦫꦶꦪꦺꦴꦱ꧀ꦱꦏꦼꦤ꧀ꦲꦶꦁꦔꦿꦶꦏꦶ꧉ꦤꦭꦶꦏꦏꦸꦭꦱꦢꦪꦢꦸꦩꦸꦒꦶꦲꦶꦁ Assouan꧈ꦲꦶꦁꦔꦿꦶꦏꦸꦮꦺꦴꦤ꧀ꦠꦼꦤ꧀ꦱꦼꦫꦠ꧀ꦱꦠꦸꦁꦒꦭ꧀ꦭꦤ꧀ꦠꦶꦭ꧀ꦒꦩ꧀ꦱꦮꦠꦮꦶꦱ꧀꧈ꦲꦶꦁꦏꦁꦠꦸꦩꦸꦗꦸꦝꦠꦼꦁꦏꦥꦶꦠꦤ꧀ Orme ꧉ꦲꦶꦁꦱꦫꦺꦃꦤꦶꦁꦥꦶꦠꦼꦥꦁꦔꦤ꧀ꦏꦸꦭꦱꦢꦪꦥꦸꦤꦶꦏꦱꦲꦼꦱꦔꦼꦠ꧀꧈ꦲꦩꦶꦭꦏꦥꦶꦠꦤ꧀ Orme ꦭꦗꦼꦁꦲꦏꦺꦤ꧀ꦝꦠꦼꦁꦏꦸꦭꦱꦸꦥꦢꦺꦴꦱ꧀ꦲꦩꦲꦺꦴꦱ꧀ꦱꦶꦱꦼꦫꦠ꧀ꦱꦲꦠꦶꦭ꧀ꦒꦩ꧀ꦠꦶꦭ꧀ꦒꦩ꧀ꦮꦲꦸ꧉ꦱꦼꦫꦠ꧀ꦱꦲꦠꦶꦭ꧀ꦒꦩ꧀ꦮꦲꦸꦔꦼꦩꦺꦴꦠ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦲꦤꦏ꧀ꦲꦶꦁꦥꦥꦤ꧀ꦤꦶꦥꦸꦤ꧀ꦏꦥꦶꦠꦤ꧀ Orme ꦲꦸꦗꦸꦒ꧀ꦲꦸꦗꦸꦒ꧀ꦱꦏꦶꦠ꧀ꦭꦤ꧀ꦠꦶꦭꦂꦢꦺꦴꦚ꧉ꦲꦶꦁꦱꦫꦺꦃꦤꦶꦁꦫꦤ꧀ꦝꦤꦶꦁꦥꦩꦤ꧀ꦤꦶꦥꦸꦤ꧀ꦤꦩꦸꦁꦠꦩ꧀ꦥꦶꦧ꧀ꦭꦺꦴꦚ꧀ꦗꦠꦲꦸꦤꦤ꧀꧈ꦢꦢꦺꦴꦱ꧀ꦱꦩꦁꦏꦼꦏꦥꦶꦠꦤ꧀ Orme ꦤꦩꦱꦸꦒꦶꦃꦱꦔꦼꦠ꧀꧉ꦏꦸꦭꦭꦗꦼꦁꦱꦸꦏꦮꦶꦭꦸꦗꦼꦁꦝꦠꦼꦁꦥꦶꦪꦩ꧀ꦧꦏ꧀ꦏꦶꦥꦸꦤ꧀꧈ꦭꦤ꧀ꦮꦶꦕꦤ꧀ꦠꦼꦤ꧀ꦩꦤꦮꦶꦏꦥꦶꦠꦤ꧀ Orme ꦱꦩꦁꦏꦼꦠꦩ꧀ꦠꦸꦤꦶꦥꦸꦤ꧀ꦧꦺꦴꦠꦼꦤ꧀ꦱꦲꦺꦱ꧀ꦠꦸꦠꦸꦩꦸꦠ꧀ꦲꦠ꧀ꦲꦔꦶꦫꦶꦁꦔꦏꦼꦤ꧀ꦏꦸꦭꦱꦢꦪꦝꦠꦼꦁꦩꦸꦂ꧉

꧋ꦏꦥꦶꦠꦤ꧀ Orme ꦥꦶꦠꦏꦺꦤ꧀꧇ ꦏꦼꦔꦶꦁꦥꦸꦤꦥꦧꦺꦴꦠꦼꦤ꧀꧈ꦏꦸꦭꦫꦏ꧀ꦱꦩ꧀ꦥꦸꦤ꧀ꦮꦶꦕꦤ꧀ꦠꦼꦤ꧀ꦪꦺꦤ꧀ꦧꦝꦼꦠꦸꦩꦸꦠ꧀꧈ꦭꦤ꧀ꦢꦸꦩꦸꦒꦶꦱꦩꦁꦏꦼꦤꦶꦪꦠ꧀ꦏꦸꦭꦮꦲꦸꦠꦏ꧀ꦱꦶꦃꦏꦼꦚ꧀ꦕꦼꦁ꧉

